
昭君出塞圖

作者：李祁　元末明初

本作品收錄於《列朝詩集/甲前06》

朔風吹沙天冥冥，愁雲壓塞邊風腥。

胡兒執麾背人立，傳道單于令行急。

蒙茸狐帽貂鼠裘，誰言宮袍淚痕濕。

漢家恩深幸不早，此身終向胡中老。

此身倘負漢宮恩，殺盡青青原上草。

此作品在全世界都属于公有领域，因为作者逝世已经超过100年，且作品于1931年1月1日

之前出版。

